
Монгол Улсын Их Хурлын 2016 оны намрын ээлжит чуулганы 

Эдийн засгийн байнгын хорооны 2017 оны 02 дугаар сарын 03-ны өдөр 

/Баасан гараг/-ийн хуралдааны гар тэмдэглэл

Эдийн засгийн байнгын хорооны дарга Д.Тэрбишдагва ирц, хэлэлцэх асуудлын дарааллыг танилцуулж, хуралдааныг даргалав. 


Ирвэл зохих 19 гишүүнээс 13 гишүүн ирж, 68.4 хувийн ирцтэйгээр хуралдаан 09 цаг 32 минутад Төрийн ордны “Их эзэн Чингис хаан” танхимд эхлэв. 

Чөлөөтэй: С.Бямбацогт, Б.Дэлгэрсайхан, Б.Жавхлан, З.Нарантуяа; 


Тасалсан: Д.Сумъяабазар, Д.Эрдэнэбат.

Нэг. Үндэсний төлбөрийн системийн тухай хуулийн төсөл /Засгийн газар 2016.12.28-ны өдөр өргөн мэдүүлсэн, төслийн үзэл баримтлалыг хэлэлцэх эсэх/ 

Хэлэлцэж буй асуудалтай холбогдуулан Сангийн сайд Б.Чойжилсүрэн, Монголбанкны Дэд ерөнхийлөгч Б.Лхагвасүрэн, мөн банкны Төлбөр тооцоо, бүртгэлийн газрын захирал Э.Анар, Хууль эрх зүйн газрын захирал Б.Ганбат, Санхүүгийн зохицуулах хорооны Хяналт шалгалтын газрын Үнэт цаасны хяналтын хэлтсийн дарга Б.Долгорсүрэн, мөн газрын дарга Б.Ариунаа нар оролцов. 

Хуралдаанд Эдийн засгийн байнгын хорооны ажлын албаны ахлах зөвлөх Ж.Батсайхан, зөвлөх С.Энхцэцэг нар байлцав. 

Хууль санаачлагчийн илтгэлийг Сангийн сайд Б.Чойжилсүрэн танилцуулав. 

Хууль санаачлагчийн илтгэлтэй холбогдуулан Улсын Их Хурлын гишүүн Д.Дамба-Очир, Ж.Ганбаатар нарын тавьсан асуултад Монголбанкны Дэд ерөнхийлөгч Б.Лхагвасүрэн хариулж, тайлбар хийв. 

Улсын Их Хурлын гишүүдээс санал гараагүй болно. 

Д.Тэрбишдагва: -  Үндэсний төлбөрийн системийн тухай хуулийн төслийн үзэл баримтлалыг хэлэлцэх нь зүйтэй гэсэн саналыг дэмжье гэсэн санал хураалт явуулъя. 

Зөвшөөрсөн: 

7


Татгалзсан:

4


Бүгд:


11


63.6 хувийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын гишүүн Л.Элдэв-Очир Улсын Их Хурлын чуулганы нэгдсэн хуралдаанд танилцуулахаар тогтов.

Уг асуудлыг 09 цаг 47 минутад хэлэлцэж дуусав. 

Хоёр. Монгол Улсын Засгийн газар, Бүгд Найрамдах Польш Улсын Засгийн газар хоорондын нөхцөлт зээлийн ерөнхий хэлэлцээрийн төсөл /Засгийн газар 2017.01.30-ны өдөр өргөн мэдүүлсэн, зөвшилцөх, санал, дүгнэлтээ Аюулгүй байдал, гадаад бодлогын байнгын хороонд хүргүүлнэ/

Хэлэлцэж буй асуудалтай холбогдуулан Сангийн сайд Б.Чойжилсүрэн,  Сангийн яамны Хөгжлийн санхүүжилтийн газрын дарга Б.Доржсэмбэд, мөн  газрын Зээл, тусламжийн бодлогын хэлтсийн мэргэжилтэн Д.Өлзийсайхан нар оролцов. 

Хуралдаанд Эдийн засгийн байнгын хорооны ажлын албаны ахлах зөвлөх Ж.Батсайхан, зөвлөх С.Энхцэцэг нар байлцав. 

Хууль санаачлагчийн илтгэлийг Сангийн сайд Б.Чойжилсүрэн танилцуулав. 

Хууль санаачлагчийн илтгэлтэй холбогдуулан Улсын Их Хурлын гишүүдээс асуулт, санал гараагүй болно. 

Д.Тэрбишдагва: - Монгол Улсын Засгийн газар, Бүгд Найрамдах Польш Улсын Засгийн газар хоорондын нөхцөлт зээлийн ерөнхий хэлэлцээрийн төслийг дэмжье гэсэн санал хураалт явуулъя. 

Зөвшөөрсөн:

10


Татгалзсан:

2


Бүгд:


12


83.3 хувийн саналаар дэмжигдлээ. 


Байнгын хорооноос гарах санал, дүгнэлтийг Аюулгүй байдал, гадаад бодлогын байнгын хороонд хүргүүлэхээр тогтов. 

Уг асуудлыг 09 цаг 51 минутад хэлэлцэж дуусав. 


Гурав. Авто замын тээврийн тухай /шинэчилсэн найруулга/ хуулийн төсөл /Засгийн газар 2016.12.28-ны өдөр өргөн мэдүүлсэн, төслийн үзэл баримтлалыг хэлэлцэх эсэх/

Хэлэлцэж буй асуудалтай холбогдуулан Зам, тээврийн хөгжлийн сайд Д.Ганбат, Зам, тээврийн хөгжлийн яамны Бодлого, төлөвлөлтийн газрын дарга Т.Мэргэн, Зам, тээврийн хөгжлийн төвийн захирал Р.Буд, Зам, тээврийн хөгжлийн яамны Авто замын бодлогын хэрэгжилтийг зохицуулах газрын ахлах мэргэжилтэн Н.Оюундэлгэр, мөн яамны Хуулийн хэлтсийн ахлах мэргэжилтэн Б.Нямдулам, Монголын Авто замчдын холбооны тэргүүлэх, зөвлөх эдийн засагч Б.Энхтөр нар оролцов. 

Хуралдаанд Эдийн засгийн байнгын хорооны ажлын албаны ахлах зөвлөх Ж.Батсайхан, зөвлөх Д.Мягмарцэрэн нар байлцав. 

Хууль санаачлагчийн илтгэлийг Зам, тээврийн хөгжлийн сайд Д.Ганбат танилцуулав. 

Хууль санаачлагчийн илтгэлтэй холбогдуулан Улсын Их Хурлын гишүүн Д.Дамба-Очир, Ч.Хүрэлбаатар, Х.Болорчулуун, Ж.Ганбаатар нарын тавьсан асуултад Зам, тээврийн хөгжлийн сайд Д.Ганбат, Зам, тээврийн хөгжлийн төвийн захирал Р.Буд нар хариулж, тайлбар хийв. 

Улсын Их Хурлын гишүүн Ч.Хүрэлбаатар үг хэлэв. 

Д.Тэрбишдагва: - Авто замын тээврийн тухай /шинэчилсэн найруулга/ хуулийн төслийн үзэл баримтлалыг Улсын Их Хурлын чуулганы нэгдсэн хуралдаанд оруулж хэлэлцүүлэх нь зүйтэй гэсэн саналыг дэмжье гэсэн санал хураалт явуулъя. 

Зөвшөөрсөн:

11


Татгалзсан:

1


Бүгд:


12


91.7 хувийн саналаар дэмжигдлээ. 

Байнгын хорооноос гарах санал, дүгнэлтийг Улсын Их Хурлын гишүүн Б.Ундармаа Улсын Их Хурлын чуулганы нэгдсэн хуралдаанд танилцуулахаар тогтов.

Уг асуудлыг 10 цаг 19 минутад хэлэлцэж дуусав. 

Дөрөв. Усан замын тээврийн тухай /шинэчилсэн найруулга/ хуулийн төсөл /Засгийн газар 2016.12.28-ны өргөн мэдүүлсэн, төслийн үзэл баримтлалыг хэлэлцэх эсэх/

Хэлэлцэж буй асуудалтай холбогдуулан Зам, тээврийн хөгжлийн сайд Д.Ганбат, Зам, тээврийн хөгжлийн яамны Бодлого, төлөвлөлтийн газрын дарга Т.Мэргэн, мөн яамны Далай ашиглалт, усан замын тээврийн хэлтсийн дарга Ж.Батболд, мөн хэлтсийн мэргэжилтэн Д.Ганбаатар, Хуулийн хэлтсийн мэргэжилтэн С.Мяндасмаа, Далайн захиргааны Усан замын тээвэр хариуцсан ахлах мэргэжилтэн Т.Олонбаяр нар оролцов.

Хуралдаанд Эдийн засгийн байнгын хорооны ажлын албаны ахлах зөвлөх Ж.Батсайхан, зөвлөх Д.Мягмарцэрэн нар байлцав. 

Хууль санаачлагчийн илтгэлийг Зам, тээврийн хөгжлийн сайд Д.Ганбат танилцуулав. 

Хууль санаачлагчийн илтгэлтэй холбогдуулан Улсын Их Хурлын гишүүн Л.Элдэв-Очир, Ч.Хүрэлбаатар, Л.Болд, Д.Тэрбишдагва нарын тавьсан асуултад Зам, тээврийн хөгжлийн сайд Д.Ганбат, мөн яамны Далай ашиглалт, усан замын тээврийн бодлогын хэрэгжилтийг зохицуулах хэлтсийн мэргэжилтэн Д.Ганбаатар нар хариулж, тайлбар хийв. 

Улсын Их Хурлын гишүүн Д.Тэрбишдагва үг хэлэв. 

Д.Тэрбишдагва: - Усан замын тухай /шинэчилсэн найруулга/ хуулийн төслийн үзэл баримтлалыг Улсын Их Хурлын чуулганы нэгдсэн хуралдаанд оруулж хэлэлцүүлэх нь зүйтэй гэсэн саналыг дэмжье гэсэн санал хураалт явуулъя. 

Зөвшөөрсөн:

11


Татгалзсан:

1


Бүгд:


12


91.7 хувийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын гишүүн Т.Аюурсайхан Улсын Их Хурлын чуулганы нэгдсэн хуралдаанд танилцуулахаар тогтов.

Хуралдаан 1 цаг 10 минут үргэлжилж, 19 гишүүнээс 13 гишүүн ирж, 68.4 хувийн ирцтэйгээр 10 цаг 42 минутад өндөрлөв. 

Тэмдэглэлтэй танилцсан: 


ЭДИЙН ЗАСГИЙН 


БАЙНГЫН ХОРООНЫ 


ДАРГА







Д.ТЭРБИШДАГВА

Тэмдэглэл хөтөлсөн: 


ПРОТОКОЛЫН АЛБАНЫ 


ШИНЖЭЭЧ






Ц.АЛТАН-ОД
МОНГОЛ УЛСЫН ИХ ХУРЛЫН 

2016 ОНЫ НАМРЫН ЭЭЛЖИТ ЧУУЛГАНЫ ЭДИЙН ЗАСГИЙН БАЙНГЫН ХОРООНЫ 2017 ОНЫ 02 ДУГААР САРЫН 03-НЫ ӨДӨР /БААСАН ГАРАГ/-ИЙН ХУРАЛДААНЫ ДЭЛГЭРЭНГҮЙ

ТЭМДЭГЛЭЛ

Хуралдаан 09 цаг 32 минутад эхлэв.

Д.Тэрбишдагва: - Гишүүдийнхээ энэ өдрийн амгаланг айлтгая. Манай байнгын хорооны гишүүд 52.6 хувийн ирцтэй байна. Өнөөдөр Байнгын хороогоор хэлэлцүүлэх асуудлаа танилцуулъя. 

Байнгын хорооны. Хэлэлцэх асуудлаа танилцуулъя. Хэлэлцэх асуудал. Нэгдүгээрт нь, Үндэсний төлбөрийн системийн тухай хуулийн төслийн үзэл баримтлалыг хэлэлцэх эсэх. 

Хоёрт нь, Авто замын тухай хуулийн шинэчилсэн найруулгын төслийн үзэл баримтлалын хэлэлцэх эсэх. 

Гуравт нь, Усан замын тухай хуулийн шинэчилсэн найруулгын төслийн үзэл баримтлалыг хэлэлцэх эсэх тухай. 

Дөрөвт нь, Монгол Улсын Засгийн газар, Бүгд Найрамдах Польш Улсын Засгийн газар хоорондын нөхцөлт зээлийн ерөнхий хэлэлцээрийн төслийг зөвшилцөх. Санал, дүгнэлтээ Аюулгүй байдал, гадаад бодлогын байнгын хороонд хүргүүлэх юм байна. 

Дараа нь. Тавд нь, Ажлын хэсэг байгуулах тухай. 

Энэ хэлэлцэх асуудалтай холбоотой асуух гишүүд байна уу? Алга байна. Хэлэлцэх асуудлаа эхэлье. 
Нэг. Үндэсний төлбөрийн системийн тухай хуулийн төсөл /Засгийн газар 2016.12.28-ны өдөр өргөн мэдүүлсэн, төслийн үзэл баримтлалыг хэлэлцэх эсэх/

Үндэсний төлбөрийн системийн тухай хуулийн төслийн үзэл баримтлалыг хэлэлцэх асуудлаар ажлын хэсэг ирсэн байна уу? Наашаа тэр ажлын хэсгийн ширээн дээр суучих. Хэн танилцуулах юм? Б.Чойжилсүрэн сайд байгаа юм уу? Танайх чинь. Энийг сайд танилцуулах ёстой шүү дээ. 

Түрүүний удаа сайд ирээгүй учраас хойшлуулсан шүү. Тэгвэл энийг түр зуур хойшлуулаад дараагийнх нь асуудлыг хэлэлцэж байя. Ажлын хэсэг ирсэн газрууд байна уу? Б.Чойжилсүрэн сайдыг дуудаарай. Д.Ганбат сайд ирсэн байна уу? Дуудчих. Тэгвэл дараагийн асуудал хэлэлцүүлье. 

Б.Чойжилсүрэн сайд ирлээ. Б.Чойжилсүрэн сайд. Картыг нь өгчих. Энд суучих. Үндэсний төлбөрийн системийн тухай хуулийн төслийн үзэл баримтлалын талаар төсөл санаачлагчийн илтгэлийг Сангийн сайд Б.Чойжилсүрэн танилцуулна. Монголбанкны Ерөнхийлөгчийг дуудаарай. 

Б.Чойжилсүрэн: - Улсын Их  Хурлын Эдийн засгийн байнгын хорооны дарга, эрхэм гишүүд ээ, 

Эдийн засгийг сэргээх хөтөлбөр батлах тухай Улсын Их Хурлын 2016 оны 71 дүгээр тогтоолоор төлбөр тооцооны дэд бүтцийг сайжруулах, төлбөрийн системийн үр ашигтай, найдвартай, тасралгүй ажиллагааг хангах зорилгоор Үндэсний төлбөрийн системийн тухай хуулийн төслийг боловсруулж Улсын Их Хуралд яаралтай өргөн мэдүүлэхийг Монгол Улсын Засгийн газар, Монголбанк, Санхүүгийн зохицуулах хороонд үүрэг болгосон билээ. 

Одоо мөрдөгдөж буй хууль тогтоомжийн дагуу төлбөр тооцоог холбогдох техник, технологи ашиглан хийж байгаа ч бэлэн болон бэлэн бус төлбөр тооцооны хүрээнд цахим төлбөрийн хэрэгслийн хамгаалалтын түвшин харилцан адилгүй. Төлбөрийн системийн оролцогчид, тэдгээрийн үйл ажиллагаанд хяналт тавих, зохицуулах эрх бүхий этгээд болох Төв банкны эрх зүйн байдлыг бүрэн тодорхойлоогүй. Төлбөрийн эцэслэлд үл буцаагдах байдал бүрэн зохицуулагдаагүй байна. 

Иймд төлбөр тооцооны дэд бүтцийг сайжруулах, төлбөрийн системийн үр ашигтай, найдвартай, тасралтгүй ажиллагааг хангах зайлшгүй шаардлагыг харгалзан Улсын Их Хурлын 2016 оны 71 дүгээр тогтоолыг хэрэгжүүлэх асуудлын хүрээнд Монгол Улсын Засгийн газраас үндэсний төлбөрийн системийн тухай хуулийн төслийг боловсруулан Улсын Их Хуралд өргөн мэдүүлж байна. 

Хуулийн төсөлд үндэсний төлбөрийн системийн бодлого, төлбөрийн системийн найдвартай, тасралтгүй үр ашигтай байх зарчим. Төлбөрийн системд оролцогчдод тавих нөхцөл шаардлагыг тодорхойлон хяналт тавих чиглэл, үндэслэл, хэрэглэгч Төв банк болон системийн оролцогчдын эрх хэмжээг зохицуулахаар тусгалаа. 

Түүнчлэн төлбөр тооцоог бэлэн болон бэлэн бус төлбөрийн хэрэгслээр хийх зохицуулалтыг өргөтгөж, бэлэн мөнгөний хэрэглээг багасгах, зардлыг хэмнэх, улмаар бэлэн бус төлбөр тооцоог дэмжих зорилгоор цахим мөнгө, төлбөрийн карт зэрэг төгрөгийг орлох төлбөр тооцооны хэрэгслээр гүйцэтгэх нөхцөл, журмыг тусган цаашид зах зээлд нэвтрүүлэх шинэ үйлчилгээ, хэрэгслийг хөгжүүлэх, аюулгүй байдлыг нь ханган зохицуулахыг хуульчлахаар тусгав. 

Ингэснээр төлбөр тооцоог гүйцэтгэхэд үүсэж болзошгүй эрсдэл буурч, хэрэглэгчдийн итгэл нэмэгдэн, найдвартай, аюулгүй байдал хангагдана гэж үзэж байгаа болно. 

Нөгөөтэйгүүр үндэсний төлбөрийн системийн үйл ажиллагаанд тавих хяналтыг Төв банкнаас хэрэгжүүлэхээр хуулийн төсөлд тусгалаа. Хуулийн төсөлтэй холбогдуулан дараахь хуульд нэмэлт, өөрчлөлт оруулах хуулийн төслийг хамтад нь боловсруулан өргөн мэдүүлсэн болно. Үүнд, 

Нэг. Төв банк /Монголбанк/-ны тухай хуульд нэмэлт, өөрчлөлт оруулах тухай. 

Хоёр. Банкны тухай хуульд нэмэлт, өөрчлөлт оруулах тухай. 

Гурав. Банк, эрх бүхий хуулийн этгээдийн мөнгөн хадгаламж, төлбөр тооцоо, зээлийн үйл ажиллагааны тухай хуульд нэмэлт, өөрчлөлт оруулах тухай. 

Дөрөв. Үнэт цаасны зах зээлийн тухай хуульд нэмэлт, өөрчлөлт оруулах тухай. 

Тав. Зөрчлийн тухай хуульд нэмэлт, өөрчлөлт оруулах тухай. 

Зургаа. Эрүүгийн хуульд нэмэлт, өөрчлөлт оруулах тухай хуулийн төсөл зэрэг болно. 

Улсын Их Хурлын Эдийн засгийн байнгын хорооны дарга, эрхэм гишүүд ээ, 

Хуулийн төслийг хэлэлцэн шийдвэрлэж өгөхийг хүсье. Анхаарал тавьсанд баярлалаа. 

Д.Тэрбишдагва: - За баярлалаа. Ажлын хэсгээ танилцуулъя. Сангийн сайд Б.Чойжилсүрэн, Монголбанкны Дэд ерөнхийлөгч Б.Лхагвасүрэн, Монголбанкны Төлбөр тооцоо, бүртгэлийн газрын захирал Э.Анар, Монголбанкны Хууль эрх  зүйн газрын захирал Б.Ганбат, Санхүүгийн зохицуулах хорооны Хяналт шалгалтын газрын Үнэт цаасны хяналтын хэлтсийн дарга Б.Долгорсүрэн. Энэ хүмүүс байгаа юу? Та нар наашаа ажлын юун дээр сууцгаа. 

Санхүүгийн зохицуулах хорооны Хяналт шалгалт, зохицуулалтын газрын дарга Б.Ариунаа гэсэн ажлын хэсгийн бүрэлдэхүүн байна. 

Одоо асуултаас өмнө энэ хууль өөрөө нэлээн том хууль. Ямар ч байсан ажлын хэсэг байгуулах байх. Өнөөдөр хэлэлцэх эсэх асуудлаа шийдэж байгаа. Тийм учраас гишүүд 10.00 цагаас хуралтай. Гарцаа байхгүй асуулттай гишүүд асуугаарай гэж хүсэж байна. Тэгээд асуулттай гишүүд байна уу? Ж.Ганбаатар гишүүнээр асуултаа дуусгая. Д.Дамба-Очир гишүүн асуултаа асууя. 

Д.Дамба-Очир: - Би зүгээр Монголбанкныхан байж байгаа дээр ганц л юм асуух гэсэн юм. Орж ирж байгаа асуудалтай ч нэг их холбоотой гэхээсээ илүү би нэг юм асуумаар байгаад байгаа юм. 

Хамгийн сүүлд гарсан Засгийн газрын бондын хүүг хэлээд өгөөч. Хэдээр гарсан бэ? Яагаад би тэгж асуугаад байна вэ гэхээр ерөөсөө энэ хэдэн арилжааны банкууд ердөөсөө тэр Засгийн газрын бондыг аваад, бондын хүү нь 15, 16 хувийн хүүтэй учраас, их өндөр хүүтэй учраас ямар нэгэн эрсдэл гаргахгүйн тулд аж ахуйн нэгжүүдэд зээл олгохыг бүр ердөөсөө зогсоочихоод байна. 

Өөрөөр хэлбэл одоо яах вэ гэхээр 4 банк хоорондоо ярьж байгаад энэ Засгийн газрын бондын хүүг тогтоодог дампуу юм руу орцгоосон байна гэж би ойлгож байгаа. Ингэхээр энэ асуудал дээр ердөөсөө ямар нэгэн арга хэмжээ авч. Хуучин бол наадахыг чинь ерөөсөө Монголбанк дээр ийм асуудал яригддаггүй. Энэ чинь хамгийн бага хүү өгсөн газарт нь энэ Засгийн газрын бондыг арилжаалдаг байсан юм билээ шүү дээ. Засгийн газрын бонд гэдэг нь өөрөө бол хамгийн эрсдэлгүй тийм зээл байж байгаа. Аль нэгэн Дорж юм уу, Дулмаа ч юм уу аж ахуйн нэгжид зээлд өгсөнд орвол ердөөсөө тэр Засгийн газрын бондыг нь авчихаад хэвтэж байвал амар байгаа байхгүй юу. Арилжааны банкууд дээр. 

Үүнийгээ цэгцлээчээ гэж би хэлэх гээд байгаа юм. Энэ өмнө нь байсан энэ Монголбанкин дээр байсан тэр Н.Золжаргалын энэ гаргасан арга хэмжээнүүдийг одоо болиочээ гэж би хэлэх гээд байна. Тийм учраас хамгийн сүүлд энэ нэг. Одоо хэрэгжиж байгаа тэр Засгийн газраас гарч байгаа бондын хүүг чинь хэд байгаа юм бэ? Үүнийгээ надад хэлээд өгөөчээ. Тэгээд ер нь энэ арга хэмжээгээ болиод. Энэ арилжааны банкууд нийлээд ерөөсөө энэ Засгийн газрын бондын хүүг тогтоодгийг бүр болих хэрэгтэй. 

Д.Тэрбишдагва: - Энэ асуудалтай холбоогүй ч гэсэн та нар өнөөдөр бас энэ асуултад хариулчих. Тэгээд дараа бол энэ асуудлаар эргэж нэг ярилцах нь зөв шүү. Хэн хариулах вэ? 3 номерын микрофоныг өгье. Б.Лхагвасүрэн ерөнхийлөгч. 

Б.Лхагвасүрэн: - Д.Дамба-Очир гишүүний асуултад хариулъя. Ерөнхийдөө Засгийн газрын бондын хүү бол Монголбанкны бодлогын хүүтэй уялдаж явдаг. Бодлогын хүү маань өнөөдөр 14.0 хувь байгаа. Засгийн газар бол хэд хэдэн янзын бонд гаргаж урт богино хугацаатай. Хамгийн бага нь 3 сар, тэгээд хамгийн уртдаа бол жилд гээд 3 жилийн хугацаатай. 

Тэгэхээр яг би дундаж хүүг нь танд хэлж чадаж байна. 15.0 хувь байгаа дундаж хүүг. Тэгэхдээ ерөнхийдөө бол сүүлд нөгөө бодлогын хүү 15.0 байх үед бол Засгийн газрын бонд хүү бол 16.0 хувьд хүрч байсан. Хамгийн өндөр нь. Сүүлд бодлогын хүү буухад дагаж бууж байгаа. 

Би тэгээд танд дараа нь Засгийн газрын бондуудтай бүх богино, урт хугацаатай бүх бондуудын мэдээллийг өгье. 

Д.Тэрбишдагва: - За баярлалаа. Ж.Ганбаатар гишүүний микрофоныг өгье. Ж.Ганбаатар гишүүн асуултаа тавья. 

Ж.Ганбаатар: - За баярлалаа. Энэ нэгдүгээрт Монголын банкны холбооноос санал авсан уу? Банкны холбоо болон түүний харьяа банкуудаас саналаа авсан юм байгаа биз дээ. Тийм ээ. 

Хоёрдугаарт, нөгөө Монголбанк одоо карт ашигласан гүйлгээ болгоноос 1 хувийн шимтгэл авч байгаа шүү дээ. Тийм ээ. Авч байгаа биз дээ. Тэрэнтэй хамаатай юу. 

Д.Тэрбишдагва: - Харилцан яриа хийгээд байх юм та. Асуучих. 

Ж.Ганбаатар: - За харилцан ярилцахаа болъё. Тэрэнтэй хамаатай юу? Тэрийгээ одоо нэмээд байгаа юм уу? Тэрэнтэй ер нь хамааралтай байна уу? Түүнээс гадна энэ хуулийн 7.2 дахь хэсэгт систем үүсгэн байгуулах, эзэмших, ашиглуулах, хамтран эзэмших, эсвэл системд оролцох. Энэ нь арилжааны төлбөр тооцооны үүрэг гүйцэтгэхээр заасан нь Монголын банкны үндсэн зорилттой нийцэж байгаа юу гэсэн ийм гурван асуулт байна. 

Д.Тэрбишдагва: - 3 номерын микрофоныг өгье. Б.Лхагвасүрэн ерөнхийлөгч хариулъя. 

Б.Лхагвасүрэн: - Ж.Ганбаатар гишүүний асуултад хариулъя. Тэгэхээр банкны холбооноос санал авсан. Банкны холбоодтойгоо. Эхлээд хуулийнхаа төслийг танилцуулаад албан тоотоор санал аваад. Дараа нь 2 удаа хэлэлцүүлэг хийсэн байгаа. Хэлэлцүүлгийн явцад бол саналын зөрүүтэй буюу одоо ойлголтын зөрүүтэй зүйлүүд гараагүй. Банкны холбооны найруулгын шинжтэй саналуудыг нь бол угаасаа хуульдаа оруулаад өгсөн байгаа. Зарчмын гэсэн саналууд бараг байхгүй байсан. Ганц нэг саналууд сүүлд оройтож ирсэн. Тэрийг нь одоо дараагийн Их Хурал дээр болох ажлын хэсэг дээрээ нэмээд явчихаж болох байх гэж бодож байна. 

Бэлэн бус төлбөр тооцооны шимтгэлийг, 1 хувийн шимтгэл байгаа. Тэгэхээр энэ 1 хувийн шимтгэл маань өөрөө Монголбанк авдаггүй. Энэ төлбөр тооцоонд оролцож байгаа бүх байгууллагууд үүнийг хувааж авдаг. Эхлээд карт гаргадаг байгууллага гээд. Картыг гаргаж байгаа банк байгаа. Мөн картыг нөгөө нэг дэлгүүрт гүйлгээ хийж байхад тэр дэлгүүрийн үйлчилдэг бас нэг банк байдаг. Тэр банк бас одоо нөгөө хүлээж авч байгаа гэдгээрээ бас шимтгэл авдаг. Дунд картын төлбөр тооцооны төв гэж байдаг. Тэр төв дээрээ бас нэг хэсэг шимтгэл нь. Ингээд 1 хувь ерөнхийдөө хуваагдаад явдаг ийм шимтгэл байгаа. 

Угаасаа арилжааны банк бол 14 ийм зөвшөөрлийг Банкны хуулийн дагуу Монголбанкнаас, Төв банкнаас аваад явдаг. Энэ дотор төлбөр тооцоо хийх гэдэг зөвшөөрөл нь бол угаасаа энэ хууль дотроо байж байгаа. Монголбанкинд бол ингээд үйл ажиллагаа эрхлэх зөвшөөрөл өгсөн банк бол хамгийн эхлээд энгийн зөвшөөрөл авдаг. Энгийн зөвшөөрөл дотор нь тэр төлбөр тооцоо хийх нь, зөвшөөрөл нь цуг явчихдаг байгаа. Тийм. Тийм учраас угаасаа аливаа банк Төв банкинд үйл ажиллагаа явуулах зөвшөөрөл авахдаа л шууд төлбөр тооцоонд оролцоно гэдэг утгаараа энэ зөвшөөрлийг аваад явчихдаг юм. 

Д.Тэрбишдагва: - Гишүүд асууж дууслаа. Үндэсний төлбөрийн системийн тухай хуультай холбогдуулаад үг хэлэх гишүүд байна уу? Алга байна. Үг хэлэх гишүүд. Санал хураалт явуулъя. Санал хураалт. 

11 гишүүн оролцож, 63.6 хувийн саналаар Үндэсний төлбөрийн системийн тухай хуулийн төслийн үзэл баримтлалыг Улсын Их Хурлын чуулганы нэгдсэн хуралдаанд оруулж хэлэлцүүлэх нь зүйтэй гэж үзлээ. 

Чуулганы нэгдсэн хуралдаанд хэн танилцуулах вэ? Л.Элдэв-Очир гишүүн танилцуулъя. 

Ажлын хэсэг байгуулагдана. Ажлын хэсгийн ахлагчийг томилъё. Ажлын хэсгийн ахлагчийг Б.Жавхлан гишүүнээр томиллоо. Баярлалаа. 
Хоёр. Монгол Улсын Засгийн газар, Бүгд Найрамдах Польш Улсын Засгийн газар хоорондын нөхцөлт зээлийн ерөнхий хэлэлцээрийн төсөл /Засгийн газар 2017.01.30-ны өдөр өргөн мэдүүлсэн, зөвшилцөх, санал, дүгнэлтээ Аюулгүй байдал, гадаад бодлогын байнгын хороонд хүргүүлнэ/

Дараагийн асуудалдаа оръё. Б.Чойжилсүрэн сайд нэгэнтээ танилцуулсан учраас Д.Ганбат сайд аа, танай асуудлыг энэний дараа оруулчихъя. Одоо бол Монгол Улсын Засгийн газар, Бүгд Найрамдах Польш Улсын Засгийн газар хоорондын нөхцөлт зээлийн ерөнхий хэлэлцээрийн төслийг Байнгын хорооны хурал дээрээ хэлэлцэнэ. 


Монгол Улсын Засгийн газар, Бүгд Найрамдах Польш Улсын Засгийн газар хоорондын нөхцөлт зээлийн ерөнхий хэлэлцээрийн төслийн талаархи төсөл санаачлагчийн илтгэлийг Сангийн сайд Б.Чойжилсүрэн танилцуулна. Б.Чойжилсүрэн сайдыг урьж байна. 


Б.Чойжилсүрэн: - Улсын Их Хурлын Байнгын хорооны дарга, эрхэм гишүүд ээ, 


Монгол Улсын Засгийн газар, Бүгд Найрамдах Польш Улсын Засгийн газар хооронд 50.0 сая еврогийн нөхцөлт зээлийн ерөнхий хэлэлцээр байгуулахаар хэлэлцээрийн төслийг тохиролцоод байна. Энэхүү зээлийн нөхцөл нь зээлийн хүү жилийн 0.15 хувь, хугацаа 28 жил, үндсэн төлбөрөөс чөлөөлөгдөх хугацаа 5 жил. Зээлийн хөрөнгөөр дэд бүтэц, хөдөө аж ахуй, боловсрол, байгаль орчныг хамгаалах салбарын төслүүдийг 100 хувь зээлийн хөрөнгөөр санхүүжүүлэх бөгөөд зээлийн ерөнхий хэлэлцээр байгуулагдсаны дараа хэрэгжүүлэх төслийн саналыг Засгийн газрын хуралдаанаар хэлэлцүүлж Польшийн талд хүргүүлэх юм. Зээлээр хэрэгжүүлэх төслийг Польш Улсад бүртгэлтэй аж ахуйн нэгж, компани гүйцэтгэх бөгөөд тухайн экспортлогчийн Монгол Улсад нийлүүлэх бараа, бүтээгдэхүүн, үйлчилгээний 60.0 хувь нь Польш Улсын гарал үүсэлтэй байх үндсэн шаардлагатай. 


Польш Улсын Засгийн газартай байгуулах энэхүү зээлийн хэлэлцээрийн төслийг Засгийн газрын 2017 оны 01 дүгээр сарын 25-ны өдрийн хуралдаанаар хэлэлцэн Улсын Их Хурлын холбогдох Байнгын хороодтой зөвшилцөхөөр тогтсон билээ. Асуудлыг хэлэлцэн шийдвэрлэж өгөхийг хүсье. 


Анхаарал тавьсанд баярлалаа. 


Д.Тэрбишдагва: - Уг асуудлыг хэлэлцүүлж байгаа ажлын хэсгийн бүрэлдэхүүнийг танилцуулъя. Энэ ажлын хэсэг дээр Б.Нямаа гэдэг хүн байнга л нэр орж ирж байх юм. Ерөөсөө ирэхгүй юм. Б.Чойжилсүрэн сайд аа, хэлж байгаарай. Тэрийгээ хэлж байхгүй бол энэ чинь хөөрхий ажил хүнийг бас энд цоллоод баймааргүй байна шүү дээ. 


Сангийн яамны Хөгжлийн санхүүжилтийн газрын дарга Б.Доржсэмбэд, Сангийн яамны Хөгжлийн санхүүжилтийн газрын Зээл, тусламжийн бодлогын хэлтсийн мэргэжилтэн Д.Өлзийсайхан гэсэн бүрэлдэхүүнтэй оролцож байна. 


Ингээд Улсын Их Хурлын дэгийн тухай хуулийн 28.6-д заасны дагуу төсөл санаачлагчийн илтгэлтэй холбогдуулан асуух асуулттай гишүүд байна уу? Алга байна. Үг хэлэх хүн байна уу? Алга байна. 


Монгол Улсын Их Хурлын чуулганы хуралдааны дэгийн тухай хуулийн 28 дугаар зүйлийн 28.9-д заасны дагуу гишүүд үг хэлж, санал байхгүй учраас Монгол Улсын Засгийн газар, Бүгд Найрамдах Польш Улсын Засгийн газар хоорондын нөхцөлт зээлийн ерөнхий хэлэлцээрийн төслийг дэмжих нь зүйтэй гэсэн саналын томъёоллоор санал хураая. Санал хураалт явуулж байна. 


12 гишүүн оролцож, 83.3 хувийн саналаар уг санал дэмжигдлээ. 


Эдийн засгийн байнгын хорооны санал, дүгнэлтийг Аюулгүй байдал, гадаад бодлогын байнгын хороонд хүргүүлэх болно. 


Энэ асуудал дууслаа. Баярлалаа. 
Гурав. Авто замын тээврийн тухай /шинэчилсэн найруулга/ хуулийн төсөл /Засгийн газар 2016.12.28-ны өдөр өргөн мэдүүлсэн, төслийн үзэл баримтлалыг хэлэлцэх эсэх/

Дараагийн асуудалдаа оръё. Авто замын тухай хуулийн шинэчилсэн найруулгын төслийн үзэл баримтлалын талаархи төсөл санаачлагчийн илтгэлийг Зам, тээврийн хөгжлийн сайд Д.Ганбат танилцуулна. Д.Ганбат сайдыг урьж байна. 2 дугаар микрофоныг өгье. 


Д.Ганбат: - Улсын Их Хурлын Эдийн засгийн байнгын хорооны дарга, эрхэм гишүүд ээ, 


Монгол Улсын Их Хурлын 2009 оны 38 дугаар тогтоолоор баталсан Монгол Улсын хууль тогтоомжийг 2012 он хүртэл боловсронгуй болгох үндсэн чиглэлд Авто замын тухай хуульд нэмэлт, өөрчлөлт оруулах тухай хуулийн төслийг боловсруулахаар, мөн 2010 оны 36 дугаар тогтоолоор баталсан шинэ бүтээн байгуулалт дунд хугацааны зорилтот хөтөлбөрийн 2 дугаар хавсралтад Авто замын тухай хуулийг шинэчлэн найруулахаар тус тус тусгасан. 


Авто замын тухай хууль нь 1998 оны 01 дүгээр сарын 02-ны өдөр батлагдсан бөгөөд батлагдсанаас хойшхи хугацаанд нийт 10 удаа нэмэлт, өөрчлөлт орсон байдаг ба эдгээр нэмэлт, өөрчлөлтүүд нь бусад хууль тогтоомжид нийцүүлэх зорилгоор хийгдэж байсан. 


Улс орны эдийн засаг, нийгмийн хөгжилд авто тээврийн салбарын гүйцэтгэх үүрэг роль улам бүр өсөн нэмэгдэхийн хэрээр авто замын сүлжээг өргөтгөх шаардлага чухал ач холбогдолтой болж байна. 1998 онд батлагдсан Авто замын тухай хуулийг эдийн засаг, нийгмийн хөгжлийн өнөөгийн байдал, цаашдын чиг хандлагад нийцүүлэн шинэчлэн найруулах зайлшгүй шаардлагад үндэслэн хуулийн төслийг боловсруулж Засгийн газрын хуралдаанаар хэлэлцүүлэн дэмжүүлж Улсын Их Хуралд өргөн мэдүүлэхээр шийдвэрлэсэн билээ. Иймд хуулийн төслийг хэлэлцэн дэмжиж өгнө үү. 


Анхаарал тавьсанд баярлалаа. 


Д.Тэрбишдагва: - Уг асуудлыг хэлэлцүүлж байгаа ажлын хэсгийг танилцуулъя. Зам, тээврийн хөгжлийн сайд Д.Ганбат, Зам, тээврийн хөгжлийн яамны Бодлого, төлөвлөлтийн газрын дарга Т.Мэргэн, Зам, тээврийн хөгжлийн төвийн захирал Р.Буд, Зам, тээврийн хөгжлийн яамны Авто замын бодлогын хэрэгжилтийг зохицуулах газрын ахлах мэргэжилтэн Н.Оюундэлгэр, Зам, тээврийн хөгжлийн яамны Хуулийн хэлтсийн ахлах мэргэжилтэн Б.Нямдулам, Монголын Авто замчдын холбооны тэргүүлэх, зөвлөх эдийн засагч Б.Энхтөр гэсэн ажлын хэсгийн бүрэлдэхүүн байна. 


Асуулт асуухаас өмнө энэ хэлэлцэх эсэх асуудал байгаа. Хэлэлцэх эсэх асуудлын дараа хэлэлцвэл ажлын хэсэг байгуулна. Тийм учраас ажлын хэсэг байгуулах дээр бүгдээрээ санал онолоо хэлж болно. 


Ингээд Улсын Их Хурлын чуулганы дэгийн тухай хуулийн 18.4-т заасны дагуу төсөл санаачлагчаас асуух асуулттай гишүүд байна уу? Алга байна. Д.Дамба-Очир, Ж.Бат-Эрдэнэ. Кнопоо дар л даа. Бусад нь ороод байна шүү дээ. Чи өөрөө кнопоо дар л даа. Ч.Хүрэлбаатар дарга аа, кнопоо дарчих аа. Надад хасах эрх эндээс байхгүй. Х.Болорчулуун гишүүний кнопыг өгье. Х.Болорчулуун, Ж.Ганбаатар. Энэ кнопоо хоёр гурав дарчихаад байх юм. Яараад. Сандраад. Үг хэлэх гээд. Манайхан нөгөө идэвхтэй учраас үг хэлэх гээд сандраад байх юм. Сандрах хэрэггүй л дээ. Д.Дамба-Очир гишүүн асуултаа асууя. 


Д.Дамба-Очир: - Авто замын хууль орж ирж байна. Тэгэхээр Авто замын хууль орж ирж байгаатай холбогдуулаад хоёр гурван зүйл хэлмээр харагдаж байгаа юм. Нэгдүгээрт, тэр түгээмэл тархацтай материал ашиглах гэж нэг юм байгаа. Энэ асуудлыг аягүй сайн цэгцэлж өгөхгүй бол ерөөсөө энэ хууль дээр дахиж нэг сайн харахгүй бол арай л нөгөө нэг ашигт малтмалын лиценз авдаг шиг юм болох гээд байгаа юм. Нөгөө алтны ч гэдэг юм уу, зэсийн ч гэдэг юм уу, нүүрсний лиценз авдаг шиг л тийм журмаар явах гээд байгаа юм. Арай дэндүү. Нэгдүгээрт нь. 


Хоёрдугаарт нь, би юу гэж хэлэх гээд байна вэ гэхээр ердөөсөө энэ түгээмэл тархацтай материалыг ашиглахыг ер нь үнэгүй болгомоор байгаа юм. Яагаад би тэгж хэлж байна вэ гэхээр ерөөсөө энэ өмнө нь бол манай Р.Буд гишүүн байсан. Мянганы зам гээд бид нар ярьж байсан. Олон төслүүд дээр бид нар энэ материалыг үнэгүйгээр хэрэглэж замынх нь өртгийг буулгаж байсан тийм юмнууд байдаг шүү дээ. Энийг нь бас нэг харж үзмээр байгаа юм. 


Гуравдугаарт нь, би юу гэж хэлэх гээд байна вэ гэхээр энэ орон нутагт гэдгийг л нэг цэгцэлж авахгүй бол, болиулахгүй бол болохгүй нь. Орон нутгийн иргэдийн хурал шийднэ гэхээрээ ердөөсөө дур дураараа үнэ тавьдаг. Замбараагүй тавьж болдог. Тэр жишиг үнэ гэж байхгүй. Иргэдийн хурлын хэдэн төлөөлөгчид байж байгаад ердөөсөө нэг тэр нэг жаахан тэндхийн нэг шороо, чулуу ашигласныг ерөөсөө замбараагүй өндөр үнэ тавьдаг. Энийг нэг болиулмаар байгаа юм. Энийг хууль дээр бүр аягүй сайн оруулж өгөхгүй бол болохгүй нь. Энэ аягүй их маргаан дагуулж байгаа асуудал. Энэ бол ердөөсөө өнөөдөр зам барьж байгаа компаниудын толгойны өвчин болчихоод байна. 


Дөрөвт нь, би нэг юм асуумаар байгаа юм. Төмөр замын далан барьж байгаа болон замын далан барьж байгаа компаниудын бас энэ нэг. Төмөр замын далан барьж байгаа энэ асуудал дээр бас энийг түгээмэл тархацтай материал ашиглах асуудлыг бас нэг жичид нь авч үзэхгүй бол бас болохгүй юм шиг харагдаж байгаа. Энэ хэдэн зүйлүүдийг бол энэ замын хууль орж ирсэн дээр нь та бүхэн энэ дээр бас нэг сайн оруулаад яваачээ гэж би хэлэх гэж байгаа юм. 


Эцэст нь нэг юм хэлмээр байгаа юм. Сүүлийн үед бид нар нэг технологи нь нэг стандарт байгаад байдаг. Манайх дээр үеэс хойш тэгээд л ердөөсөө нэг даланг нь хийдэг. Дээрээс нь нөгөө. Тэгэхээр чинь ердөөсөө анхнаас нь оруулахдаа бид нар хэд хэдэн стандартууд бий болгож оруулж ирж байж арай энэ замуудын өртгийг бууруулмаар байгаа юм. Тэрийгээ оруулж ирэхдээ бүр зураг зурахаас нь өмнө ердөөсөө энэ технологиуд нь бол заагаад өгчихдөг юм уу, оруулдаг ч байдаг юм уу, ингэж явахгүй бол бас нөгөө нэг сүүлийн үеийн технологиуд гэдэг юм уу, сүүлийн үеийн хамгийн сайн юунууд нь бол ерөөсөө нэг их хэрэгжихгүй байгаад байгаа юм. Явж өгөхгүй. Замын өртгийг буулгах талаас. 


Би тэгээд энэ хэдэн зүйлүүдийг л та бүхнээс асуух гэсэн юм. Хууль дээр яаж  тусч байна вэ гэдгийг. За баярлалаа. 


Д.Тэрбишдагва: - Хууль дээр цаашдаа тусах саналуудын талаар бас хэллээ. Тодорхой асуулт гэсэн асуултад нь хариулаарай. Саналд нь хариулахгүй шүү. Хэн хариулах юм. Хариулах хүн байна уу? Та нар чинь бие бие рүүгээ хараад. 2 номерын микрофоныг өгье. 


Д.Ганбат: - Д.Дамба-Очир гишүүний асуултад хариулъя. Тэгэхээр энэ түгээмэл тархацтай ашигт малтмалын энэ ордуудыг бол орон нутгийн иргэдийн хурал ингэж тогтоож байгаа учраас таны хэлдэгтэй санал нэг байгаа юм. Энэ үнэхээрийн ийм бэрхшээлүүд байгаа юм. Ганцхан авто зам дээр ч биш. Энэ төмөр замын далан байгуулах асуудал дээр ч гэсэн. Өнөөдөр ч гэсэн одоо тухайлах юм бол Өмнөговь аймгийн сумын Засаг дарга нь болон Монголын Төмөр зам компаниас олон сая төгрөг нэхээд ингээд бараг шүүхдэлцэх дээрээ тулаад ингээд байж байгаад асуудлууд байж байгаа. Тийм учраас энийг бол одоо бид хойшдоо анхаарах нь бол яалт ч үгүй зүйтэй юм. 


Тэгэхээр ер нь бол энэ стандарт, энэ замын өртгийг бууруулахад мэдээжийн хэрэг энэ далангийн ажлын одоо энэ стандартын шаардлага хангаагүйгээс болоод замын чанарт шууд нөлөөлдөг ийм асуудлууд байгаа. Тийм учраас энэ асуудал бол энэ хуулийн төсөлд тусгалаа олсон байгаа. Ер нь бол бид нар одоо тухайлах юм бол энэ стандарт дээр хурдны зам гэж ийм стандарт байдаггүй байсан. Бид одоо хурдны замын стандарттай болсон байж байгаа. Бетон хучилттай авто зам бид нар барина гэж ярьж байгаа. Стандарт байгаа боловч үүнийг дагалдаж шинэ стандартуудыг боловсруулж мөрдүүлэх ийм шаардлага байж байгаа. Энэ асуудлуудыг манай яаман дээр дэс дараатайгаар боловсруулаад ингээд явж байгаа. 


Д.Тэрбишдагва: - За баярлалаа. Ж.Бат-Эрдэнэ гишүүн байхгүй байна. Ч.Хүрэлбаатар гишүүн асуултаа асууя. Ч.Хүрэлбаатар даргын микрофоныг өгье. 


Ч.Хүрэлбаатар: - За би нэг юм асуух гэсэн юм. Өөрөө мөнгөө гаргаад зам барьж байгаа хүмүүс байгаа. Тэгээд дараа нь тэр баригдсан зам дээгүүр явсан авто машинаас төлбөр авах замаар тэрийг ашиглах асуудлыг ер нь яаж зохицуулсан бэ? Ер нь энэ цаашдаа Зам тээврийн яам хүмүүс нөгөө мөнгөө төлөөд хурдны замаар явдагтай адилхан тиймэрхүү бодлогыг ер нь хэр барих вэ? Нэгэнт л одоо богино хугацаанд явъя гэж байгаа бол өөрсдөө мөнгөө төлөөд явж болдог хурдны ийм замыг ер нь барих чиглэл дээр ер нь энэ хуульдаа яаж суулгасан бэ гэдэг ийм асуулт байна. 


Д.Тэрбишдагва: - За баярлалаа. 2 номерын микрофоныг өгье. Р.Буд дарга. 


Р.Буд: - Ч.Хүрэлбаатар гишүүний асуултад хариулъя. Хуулийн ажлын хэсгийг ахалж байгаа Р.Буд байна. Тэгэхээр энэ Авто замын хуулийн шинэчилсэн найруулгад энэ асуудлыг их тодорхой тусгаж өгсөн. Гол нь ер нь зохицуулалтын гол юм энэ байгаа юм. Төр хувийн хэвшлийн хамтын ажиллагааг хөгжүүлэх ажлын хүрээнд хувийн хөрөнгө оруулалтаар барих, зам барих энэ ажлыг бол дэмжинэ гэсэн ийм зүйл заалтыг оруулж өгсөн. Тэр битгий хэл одоо хувиараа зам бариад хөрөнгө гаргаад барьсан өмчлөлийнх нь асуудлыг хүртэл тэр өмчлөх эрхийг нь бас Засгийн газраас олгох ийм зүйл байгаа. Зүгээр энийг хууль гарсны дараа 14, 15 журам гарах юм. Энэ дагалдах журмын нэгэнд нь бол тэр нөгөө бариад харин ямар хугацаагаар. Нөгөө Би О Ти[Build–operate–transfer (BOT)]-гээрээ байх юм уу, Би Ти[build-transfer (BT)]-гээрээ байх юм уу гэдэг нь журмаар зохицуулна гэсэн ийм заалтуудыг энэ хуульд хийгээд өгсөн байгаа.

Д.Тэрбишдагва: - За баярлалаа. Ч.Хүрэлбаатар дарга тодруулъя. 

Ч.Хүрэлбаатар: - Би бол тэр Би Ти гэдэг юмыг бол огт яриагүй шүү. Бариад шилжүүлнэ гэдэг чинь Засгийн газар баталгаа гаргана гэсэн үг. Бүх мөнгийг нь засаг төлнө гэсэн үг шүү дээ. Би бариад, ашиглаад, шилжүүлэх буюу тэр Би О Ти гэдэг хэлбэрээр нь асуусан. Би Ти бол одоо ний нуугүй хэлэхэд улсын өр нэмнэ. Нэг их олигтой ч юм одоохондоо хэрэггүй. Улс орны эдийн засаг сайжраад жаахан бяр суугаад эхэлбэл хийж болох л байх. Гэхдээ яг одоогийн нөхцөлд бол болохгүй шүү дээ. Ингээд өр нэмэгдүүлэх чиглэлийн юмнууд яваад байвал энэ Монгол Улсын өрийн байдал чинь улам л хэцүүднэ шүү дээ. Тийм учраас Засгийн газрын хувьд бол энэ өр нэмэгдүүлнэ гэдэг сэтгэлгээгээ 100 хувь өөрчлөхгүй бол болохгүй шүү. Тийм учраас Би Ти-гийн асуудал бол ойрын үед байх боломжгүй гэж үзэж байгаа. Гэхдээ мэдээж энэ хууль учраас энэ дотроо тэр асуудал нь суугаад явах байх. 

Д.Тэрбишдагва: - Асуултад хариулъя. Энэ зүйтэй асуудал яриад байгаа юм. Яагаад гэвэл Би Ти-гээр баахан төсөл авчихаад тэгээд өндөр үнээр шахаад тэгээд одоо улсаа юугаар нь мөлхүүлээд байгаа шүү дээ. Тийм учраас энэ Д.Ганбат сайд аа, их тодорхой хариулчихдаа. 2 номерын микрофон өгье. 

Д.Ганбат: - Ч.Хүрэлбаатар гишүүний асуултад хариулъя. Тийм. Тэгэхээр ер нь бол бид Засгийн газрын өнөөгийн энэ өр ширийн дарамт. Бид бүхэн сайн мэдэж байгаа учраас. Тэгээд ялангуяа дэд бүтцийн энэ төсөл хөтөлбөрүүдийг бол шууд Би Ти нөхцөлөөр санхүүжүүлээд явах юм бол Засгийн газар даахгүй л дээ. Тийм учраас бид нар барих, ашиглах, шилжүүлэх энэ нөхцөлийг ашиглаж энэ том бүтээн байгуулалтын ажлыг энэ 4 жил явуулахаас өөр арга байхгүй учраас бид нар Би О Ти буюу барих, ашиглах, шилжүүлэх нөхцөлөөр энэ замуудыг барина. 

Дээрээс нь энэ Засгийн газар бол ямар ч энэ том том төслүүдийг хэрэгжүүлэхдээ Засгийн газрын баталгаа гаргахгүй гэдгийг би бас өмнөх Байнгын хорооны хурал дээр хэлж байсан. Тэгэхээр энэ замыг ер нь барихдаа Засгийн газрын мөрийн хөтөлбөрт орсон энэ бүтээн байгуулалтын ажлуудыг явуулахдаа Засгийн газрын баталгаа гаргахгүй юм. 

Д.Тэрбишдагва: - За баярлалаа. Х.Болорчулуун гишүүн асуултаа асууя. 

Х.Болорчулуун: - Манай улсад энэ авто зам бол сүүлийн үед нэлээн засмал зам баригдлаа. Гэхдээ үнэхээр энэ баригдсантай холбоотой санаа зовоосон асуудлууд маш их гарч байна. 

Одоо хоёр жилийн өмнө. 460 хүн авто замын ослоор нас барьсан гэсэн тооцоо судалгаа гарсан байсан. Одоо бараг сүүлийн 2 жилд түүнээс их болсон байх. Энд тэндгүй л аваар осол боллоо гэж дуулдаж байна. Энэ бол тэр иргэн хүмүүсийн хариуцлагатай холбоотой гэхээсээ илүү энэ авто замын байдалтай холбоотой. Энэ авто замыг 30 жилийн чанартай барих замыг 3-хан жилийн чанартай барьж байна. Ердөө 3 жил болохгүй цөмөрчихөж байна. Үүний улмаас тэр цөмөрсөн цоорхойг тойрч гарах гэж байгаад одоо халтирч гулгаж аваар осол хийх, мөн тэр цөмөрсөн хэсэг дээр шинэ дугуйтай ч байсан дугуйгаа хавагнуулж байгаад тэгээд цаашаа хурдтай явж байгаад буудаж байна. Энэ бол ослын үндсэн шалтгаан болж байна гэж иргэд ярьж байгаа юм. 

Тэгэхээр энэ хууль дээрээ авто замыг барих, түүн дээр хяналт тавих, хариуцлага хүлээлгэх байдлыг хэр тавьсан гэж бодож байна. Ялангуяа энэ хууль дээр харахад тэр авто замын хяналт дээр ганцхан өгүүлбэр тавьсан байна. Одоо 34.1 гээд ганцхан зүйл заалт тавьсан байна. Хариуцлагын механизм, тэр хяналтын механизм бол бас нэлээд сул тавьсан уу гэж харагдаж байна. Түүнээс хариуцлагыг бол авто зам ашиглагчийн одоо буруугаас иргэн, хуулийн этгээдэд одоо хохирол учирвал хууль хяналтын байгууллагын тогтоосноор одоо уг хохирлыг хариуцан төлнө гэж оруулсан байна. Ганцхан ашиглалтын буруу биш ээ. Тэр авто зам баригчийн буруугаас гэж бүр тодорхой зүйл заалт оруулмаар байна.

Тэгэхгүй бол нэг тендер авдаг. Тэгээд янз бүрийн компаниар давхар хийлгээд л ингээд чанаргүй зам их тавигдаж байна. Түүнээс гадна нэг замын өөрийн өртөг дээр бол бид одоо аль болохоор нэмэгдүүлэх цаг нь болсон. Тэгэхгүйгээр зам дээр хэмнэлт гарснаасаа түүнээсээ илүү хор хохирол учирч байна. Нийгэм, хүмүүсийн эрүүл мэнд, амь насанд. Энэ бол маш их сэтгэл зовоосон юм болж байна. Энэ тал дээр одоо яамны хувьд ямар санал бодолтой байдаг юм. Хууль дээр одоо юу гэж дүгнэж байна вэ гэж хэлмээр байна даа. 

Д.Тэрбишдагва: - Энэ санал голдуу байна шүү. Тэгэхдээ та нар тодорхой бас хариулчих. Ажлын хэсэг дээр сая Х.Болорчулуун гишүүний хэлсэн асуулттай болоод саналыг анхаарч үзэх ёстой. 2 номерын микрофон өгье. 

Р.Буд: - Тэгэхээр Х.Болорчулуун гишүүн энэ замын чанарын талаар санаа зовниж байгаатай туйлын нэг байна. Ялангуяа Дорнод аймаг руу ирсэн зам дээр ийм чанар чансааны асуудал их гарч байгаа юм. Сүүлд мөн энэ авто замын чанаргүй байдлаас болж хүн, зорчигч нар олноор нас барж байгаа тухай явдалд та бас статистик мэдээ ярилаа. Үүнтэй холбогдуулаад Зам тээврийн яам бид нарт үүрэг даалгавар өгсөн. Үүний дагуу Замын цагдаагийн газартай бид нар нэлээн хамтарч ажиллаж байна. Хамгийн сүүлд гэхэд сайд Замын цагдаагийн холбогдох улсуудтай Дархан чиглэлийн замд явж одоо энэ хамгийн их аваар осол гардаг 5 цэгийг одоо яаж засах тухай асуудлыг хамгийн сүүлд авч үзсэн байгаа. 

Хариуцлагын тухай асуудал дээр бол энэ дээр Х.Болорчулуун гишүүн яг тэр сүүлчийнх нь, хамгийн сүүлчийн зүйл заалтыг авч үзлээ. Дунд нь бол одоо энэ замын засвар арчлалтын байгууллагуудын буруугаас аваар осол гарсан бол тэр засвар арчлалтынхаа ажлыг хийхгүй байгаад ард иргэд хохирол учруулсан бол тэр хохирлыг тухайн зам засварын байгууллагууд хариуцахаар хуульчилсан байгаа. Хамгийн том зүйл заалт бол. 

Хоёрдугаарт нь, тэр барилга угсралтын асуудлыг бол хэлэлцэх шатанд таны саналыг бас анхаарч үзье. Энэ дээр баталгаат засварын хугацаа 1 жил гэж өгсөн байгаа. Барилгын хуульд ийм байгаа юм. Та нөхөд маань үнэхээр одоо авто замын чанар, үр ашгийг дээшлүүлэхтэй холбогдуулаад хугацааг нь сунгана гэдэг юм уу, өөр зүйл заалт оруулъя гэвэл хэлэлцэх шатанд бид нар анхаарч үзэж болох байхаа. Тийм. За баярлалаа. 


Д.Тэрбишдагва: - Х.Болорчулуун гишүүн тодруулъя. 

Х.Болорчулуун: - За бариад түүний одоо баталгаат хугацаа нь бол ганцхан жил байж болохгүй ээ. Энэ бол үнэхээр бага. Зам бол тэр байшин барилгаас илүү хариуцлагатай. Тэр хүний амь настай холбоотой гэж түрүүн хэллээ. 

Байшин барилга дээр 3 жил байдаг шүү дээ. Тийм ээ. Тэгэхэд тэрнээс илүү л байх ёстой байхгүй юу. Тэгтэл чанаргүй зам хүлээлгэж өгчихөөд ганцхан жилийн дотор бас эвдрэл гэмтэл гарахгүй байж болно. 2 жилийн дотор, 3 жилийн дотор гараад байгаа байхгүй юу. Энэний баталгаат хугацааг бол зайлшгүй уртасгах хэрэгтэй. Энэ хууль дээр хүртэл оруулж өгөх хэрэгтэй шүү гэсэн ийм саналтай байна. 

Д.Тэрбишдагва: - Энэ саналыг маш сайн анхаарч үзээрэй. Зөв санал байна шүү. Ажлын хэсэг дээрээ ярих ёстой санал байна. Ж.Ганбаатар гишүүн асуултаа асууя. 

Ж.Ганбаатар: - За баярлалаа. Ч.Хүрэлбаатар гишүүнтэй. Би яг асуух гэж байсан асуулт маань Ч.Хүрэлбаатар гишүүний асуулттай давхацлаа. Ер нь зүгээр Д.Ганбат сайдад би бас талархаж байгаа. Зүгээр хөгжлийн хувьд бас зоригтой зоригтой зүйлүүдийг оруулж ирж байгаад талархаж байна. Эдийн засгийн байнгын хороогоор хэлэлцэх ёстой эдийн засгийн үр өгөөжтэй, хөгжилд одоо нэмэр болж байгаа ийм хуулиудыг хэлэлцэж байгаадаа би баяртай байна. 

Би одоо энэ ажлын хэсэгт орж ажиллая гэж бодож байна. Тэгээд хувийн хэвшлийнхэнд одоо энэ зам бариад түүнийгээ ашиглаад улсдаа олон жилийн дараа үнэ төлбөргүй юм уу хүлээлгэж өгөх ийм боломжийг нь нээж өгнө гэдэг бол бусад орны жишиг байгаа. Тэгэхээр энэ хуульдаа зоригтойхон шиг заалтуудыг оруулчихаж болдоггүй юм уу? Заавал журмаар гэж байхаар. Журам гаргасан хүн нь одоо хүчингүй болгочихдог юм байгаа биз дээ. Тийм ээ. Тэгэхээр хуульдаа маш зоригтой заалтуудыг оруулаад. Одоо замыг бариад төлбөртэйгөөр ашиглаж болно гэдэг заалт хийчихгүй. Энэ ингээд ганцхан дэмжинэ гэж байна. 6.2-ыг хэлээд байх шиг байна. Р.Буд дарга. Тийм ээ. Ганцхан тэр 6.2 дээр л ганцхан дэмжинэ гэсэн үг байна. Дэмжинэ гэдэг чинь дэмжиж болно, дэмжихгүй байж ч болно гэсэн үг л дээ. Тэгэхээр маш зоригтой хоёр гурван том заалт оруулаад өгчихвөл зүгээр байх гэж бодож байна. 

Нэг асуулт байна. Ер нь бол яг дунджаар өнөөдөр 1 километр зам бариад ашиглалтад оруулахад ямар өртөгтэй байна. Та хөдөө гадаа гээд байсан. Уул гэхгүйгээр зүгээр яг нэг дундаж үнэ хэлж өгөөч. Наадах чинь одоо олон хүмүүс надаас асуудаг асуулт. 

Тэгээд хувийн хэвшлийнхэн нь өөрсдөө зам бариад, тэнд хөрөнгө оруулахад бол бэлэн байгаа шүү. Тийм хүмүүс зөндөө байгаа. Тэгэхээр наад хуульдаа маш олон боломжийг нь гаргаж өгмөөр байна. Маш олон боломж гаргаж өгмөөр байна. Хэн нэгэн даргын үзэмжээр шийдэгддэггүй болмоор байна л даа. За баярлалаа. 

Д.Тэрбишдагва: - Тодорхой асуудал асуулаа шүү. 1 километр замын өртгийг, дундаж өртгийг хэлээдэх. Заавал ч үгүй уул хад, тал гэлгүйгээр. Дундаж өртгийг нь. Д.Ганбат сайд аа. 2 номерын микрофон. 

Д.Ганбат: - Ж.Ганбаатар гишүүний асуултад хариулъя. Тэгэхээр замын категориор шалтгаална. Хурдны зам, нэгдүгээр зэргийн зам. Хоёр, гурав, дөрөв ч гэдэг юм уу. Тухайлах юм бол орон нутгийн замууд гээд одоо бид нар гуравдугаар зэргийг зам, дөрөвдүгээр зэргийн зам бол 700 саяас эхэлж байна л даа. Дунджаар. 700, 800 сая төгрөгөөр. 1 километр нь. Одоо өндөр хурдны зам гэх юм бол Нисэхийн хурдны зам байна. Энэ Монгол Улсын хамгийн анхны хурдны зам. Энэ бол 1 километр нь 2 сая доллар. 

Д.Тэрбишдагва: - Ажлын хэсэг дээр та нар үүнийгээ ярьж болох байх л даа. За гишүүд асуулт дууслаа. Үг хэлэх гишүүн байна уу? Та кнопоо дар. 

Ч.Хүрэлбаатар: - За Засаг мөнгөө гаргаад зам бариад яваад ирсэн. Чанарын асуудал иймээ тиймээ гүйцэтгэгчтэй холбоотой асуудлууд гардаг. Тэгэхээр энэ удаагийн энэ хуулийн шинэчлэлээр би шинэ шинэ үзэл санаа орж ирээсэй гэж бодож байгаа. Тэгэхээр яах аргагүй тэр түрүүн хэлсэн тэр хурдны замын асуудал. Мөнгөө төлөөд хурдан явж болдог, түгжрэлгүй явж болдог ийм боломжийг бид нар энэ хуулиараа нээж өгөх ёстой юм. 

Тэгэхээр хууль гаргачихаад дараа нь тэр хуулийг дагаж мөрддөг маш олон журам гаргачихдаг. Тэгээд тэр журам дотроо агуулгаараа хуультайгаа зөрчилддөг. Бусад хуультай зөрчилддөг ийм олон заалтууд ороод явчихдаг юм. Тийм учраас энэ дээр нэг их олон дагаж мөрдөх журам бол хэрэггүй байх. Яг үндсэн агуулга, зарчим бол энэ хуульдаа суугаад явах нь зөв байх. Мэдээж стандарт энэ тэр янз бүрийн юмнууд байдаг байх. Тэгвэл тэр нь тэр журам дээр сууж өгч болох байх. Гэхдээ энэ хууль гарснаараа энэ зам тээврийн салбар дээр цоо шинэ стандартууд орж ирээсэй. Шинэ хандлага орж ирээсэй. Хувийн хэвшлийнхний ажиллах үйл ажиллагаа, боломжийг нь нээж өгсөн байгаасай. Баригдсан зам чанартай байдаг байгаасай. Өртөг багатайгаар сайн зам баригддаг ийм боломжийг нь бүрдүүлж өгдөг байгаасай гэж л бид нар харж байгаа. Тэгэхгүй бол тэр хуучин хуулиараа яваад байж болно шүү дээ бас. Тэгэхээр энэ удаа өөрчилж байгаа тэр шинэ хандлагаар хандаад бас нэг хөрөнгө оруулалтыг татаж болдог. Бас эдийн засагт, тэр хөгжилд тус нэмэр болдог ийм зарчмуудыг нь энэ хуульд шингээсэй гэж хүсч байгаа юм. Тэгэхээр энэ дээр ажлын хэсгийг нэлээд сайн гаргаад тэр хувийн хэвшлийнхний төлөөллөөс хүмүүсийг нь оруулаад, зам барьдаг хүмүүсийг нь, компаниудыг нь сайн оруулаад. За хэрэглэгчдийн зүгээс, одоо маш их түгжирч явдаг хүмүүс нь ч гэсэн оролцож байгаад энэ хуулийг нэлээд сайн гаргахыг би дэмжиж байна. Энэ Зам тээврийн яам энэ хуулийг өөрчилье гээд орж ирж байгаад. Дээр нь шинэ хандлага гаргахыг дэмжиж байгааг би дэмжиж байна. Ингээд дэмжиж байна. 

Д.Тэрбишдагва: - Баярлалаа. Монгол Улсын Их Хурлын дэгийн тухай хуулийн 13.1-д заасны дагуу Авто замын тухай хуулийн шинэчилсэн найруулгын төслийн үзэл баримтлалыг Улсын Их Хурлын чуулганы нэгдсэн хуралдаанд оруулах нь зүйтэй гэсэн саналын томъёоллоор санал хураая. 

12 гишүүн оролцож, 91.7 хувиар уг санал дэмжигдлээ. 

Чуулганы нэгдсэн хуралдаанд Байнгын хорооны санал, дүгнэлтийг Ж.Бат-Эрдэнэ гишүүн. Байна уу? Тэгвэл эндээс. Б.Ундармаа гишүүн дүгнэлтийг танилцуулъя. 

Ажлын хэсгийн ахлагчийг Ж.Бат-Эрдэнэ гишүүн ахалъя гэж өөрөө санал оруулсан. Энэ дээр Д.Дамба-Очир гишүүн, С.Чинзориг гишүүн, Ж.Ганбаатар, Б.Ундармаа гишүүн оролцох юм байна. Тэгээд ажлын хэсэг дээр бас сая Ч.Хүрэлбаатар дарга хэллээ. Төрийн бус байгууллага, аж ахуйн нэгжийн төлөөллийг сайн оролцуулаарай гэж хэлж байна шүү. За баярлалаа. 

Ажлын хэсгийн ахлагчаар Ж.Бат-Эрдэнэ гишүүнтэй өрсөлдөх хүн байхгүй учраас томиллоо. 
Дөрөв. Усан замын тээврийн тухай /шинэчилсэн найруулга/ хуулийн төсөл /Засгийн газар 2016.12.28-ны өргөн мэдүүлсэн, үзэл баримтлалыг хэлэлцэх эсэх/

Усан замын тухай хуулийн шинэчилсэн найруулгын төслийн үзэл баримтлалын талаархи төсөл санаачлагчийн илтгэлийг сонсоно. Илтгэлийг Зам, тээврийн хөгжлийн сайд Д.Ганбат танилцуулна. Д.Ганбат сайдыг урьж байна. 2 дугаар микрофоныг өгье. 

Д.Ганбат: - Эдийн засгийн байнгын хорооны дарга, эрхэм гишүүд ээ, 

Усан замын тээврийн тухай хууль 2003 онд анх батлагдсан. Сүүлийн жилүүдэд дотоодын аялал жуулчлал хурдацтай хөгжиж буйтай холбоотойгоор амрагч, аялагчид томоохон нуур, гол мөрний эрэг орчим амар зугаалах нь ихсэж байна. Үүнтэй холбогдуулан усан замын тээврийн аюулгүй байдлыг хангах, бүртгэл, хяналт, зохион байгуулалтыг сайжруулах, аймаг, орон нутаг, тээвэрт оролцогч иргэдийн үүрэг хариуцлагыг өндөржүүлэх зэргээр Усан замын тээврийн тухай хуулийг цаг үеийн өөрчлөлттэй нийцүүлэх шаардлага үүссэн тул хууль, Улсын Их Хурлын бусад шийдвэрийн төсөл боловсруулах, өргөн мэдүүлэх журмын тухай хуульд заасан шаардлагад нийцүүлэн Усан замын тээврийн тухай хуулийн шинэчилсэн найруулгын төслийг боловсруулж Монгол Улсын Засгийн газрын хуралдаанаар хэлэлцүүлж 2016 оны 12 дугаар сарын 28-ны өдөр Улсын Их Хуралд өргөн мэдүүлсэн. 

Усан замын тээврийн тухай хуулийн шинэчилсэн найруулгын төсөлд дараахь асуудлыг зохицуулахаар тусгасан болно. Үүнд, 

Нэг. Усан замын тээврийн хэрэгслийн жолоочийн хариуцлага, төлбөртэй үйлчилгээ авч буй зорчигчийн даатгал. 

Хоёр. Усан замын тээврийн асуудлаархи төрийн болон орон нутгийн захиргааны байгууллагын эрх үүргийн хуваарилалт, усан замын тээврийн салбарын хүний нөөцийн сургалтын асуудал. 

Гурав. Усан замын тээвэр, тээвэрлэлтийн үйл ажиллагаа, аюулгүй байдлын хяналт, усан замын тээврийн хэрэгсэл, объектын бүртгэл, гэрчилгээжүүлэлт, үзлэг, тооллого. 

Дөрөв. Усан замын тээвэр, тээвэрлэлтийн үйл ажиллагаа, аюулгүй байдлын хяналтыг үр дүнтэй хэрэгжүүлэх зорилгоор байгаль хамгаалагч, байгаль орчны улсын байцаагч нарыг татан оролцуулах. 

Тав. Тээвэрлэгч, ахмад жолоочийн, мөн зорчигчийн сахилга бат, үүрэг хариуцлагыг нэмэгдүүлэх, тухайлбал согтууруулах болон мансууруулах бодис хэрэглэсэн үед усан замын тээвэрт оролцохгүй байх. Тээвэрлэлтийн үед элдэв зохисгүй авир гаргахгүй байх. 

Зургаа. Орон нутгийн онцлогоос хамааран эргийн хамгаалах, авран туслах байнгын бус ажиллагаатай нэгжийг зохион байгуулж ажиллуулах. 

Долоо. Арилжааны шинж чанартай усан замын тээврийн үйл ажиллагааг тусгай зөвшөөрөлтэйгөөр эрхлэх. 

Найм. Иргэдийн ая тухтай аялах нөхцөлийг бүрдүүлэх, байгаль орчны бохирдлоос сэргийлэх зорилгоор нэгдсэн зохион байгуулалттай усан замын төв буудал байгуулах. 

Ес. Хуулийн нэр томъёо, өнөөгийн хэрэгцээ шаардлага, бусад хуульд нийцэх. 

Арав. Мөн усан замын тээврийн хууль тогтоомж зөрчигчдөд хүлээлгэх хариуцлагын тогтолцоо боловсронгуй болгох юм. 

Иймд энэхүү хуулийн шинэчилсэн найруулгын төслийг Эдийн засгийн байнгын хорооны хуралдаанаар хэлэлцэн шийдвэрлэж өгнө үү. 

Анхаарал хандуулсанд баярлалаа. 

Д.Тэрбишдагва: - За баярлалаа. Уг асуудлыг хэлэлцүүлж байгаатай холбогдуулаад ажлын хэсгийн бүрэлдэхүүнийг танилцуулъя. Зам, тээврийн хөгжлийн сайд Д.Ганбат, Зам, тээврийн хөгжлийн яамны Бодлого, төлөвлөлтийн газрын дарга Т.Мэргэн, Зам, тээврийн хөгжлийн яамны Далай ашиглалт, усан замын тээврийн хэлтсийн дарга Ж.Батболд, Зам, тээврийн хөгжлийн яамны Далай ашиглалт, усан замын тээврийн бодлогын хэрэгжилтийг зохицуулах хэлтсийн мэргэжилтэн Д.Ганбаатар, Зам, тээврийн хөгжлийн яамны Хуулийн хэлтсийн мэргэжилтэн С.Мяндасмаа, Далайн захиргааны Усан замын тээвэр хариуцсан ахлах мэргэжилтэн Т.Олонбаяр гэсэн бүрэлдэхүүнтэй оролцож байна. 

Улсын Их Хурлын чуулганы дэгийн тухай хуулийн 18.4-т заасны дагуу төсөл санаачлагчаас асуух асуулттай гишүүд байна уу? Л.Болд гишүүнээр тасалъя. Л.Элдэв-Очир гишүүн асуулт асууя. 

Л.Элдэв-Очир: - Маш товчхон ганцхан асуудал байна. Усан замын тээврийн тухай хуулийн шинэчилсэн найруулга. Тээврийн усан зам, агаарын тээвэр, авто замын тээвэр гээд олон тээврүүд бүгдээрээ л тус тусдаа хуультай юм байна. Энийг ер нь зүгээр зарчмын хувьд нэгтгээд нэг хууль болгочихож боломж байдаг уу гэсэн л нэг асуудал байна. Тийм боломж байдаг юм болов уу, үгүй юм болов уу? Нэг их олон хуулиуд тэгээд л байж байгаад л шинэчилсэн найруулга. Тэгээд л одоо өөрчлөлт өргөн мэдүүлж байна гээд ингээд ингээд байх. 

Д.Тэрбишдагва: - Хэн хариулах вэ? 2 номерын микрофоныг өгье. Д.Ганбат сайд хариулъя. 

Д.Ганбат: - Л.Элдэв-Очир гишүүний асуултад хариулъя. Тэгэхээр яах вэ энэ бүгдээрээ тээвэр гэсэн нэг салбарын доор зангидаж байгаа боловч технологиуд нь бүгд өөр өөр юм. Төмөр зам, агаар, авто тээвэр, усан зам гээд. Тийм учраас энэ тус тусдаа хуулиар зохицуулагдахаас өөр боломж байхгүй. Ер нь яах вэ тээврийн нэгдсэн хууль гэж бас боловсруулж байсан юм билээ. Надаас өмнө. Тэгээд энийг ерөөсөө нөгөө салбар хуулиуд нь гарсан учраас энийг Усан замын тээврийн тухай хуулийг гаргая гэсэн энэ үзэл баримтлалын доор Зам, тээврийн хөгжлийн яам оруулж ирж байгаа юм. 

Д.Тэрбишдагва: - За баярлалаа. Ч.Хүрэлбаатар гишүүн асуултаа асууя. 

Ч.Хүрэлбаатар: - Усан тээврийн тухай хуулийн шинэчилсэн найруулга орж ирж байна. Тэгэхээр би энэ дээрээс энэ зүгээр ачаа тээвэр нь ч хэр байдаг юм. Нэг их чухал биш болов уу гэж бодож байна. Цаашдаа ирээдүйдээ хөгжих л байх. Хамгийн гол нь нөгөө аялал жуулчлалаар явж орж ирж байгаа хүмүүс завь ашиглахтай холбоотой асуудлуудыг зохицуулж байгаа юм байна гэж ойлголоо. 

Манай нутаг нуур ихтэй. Аялал жуулчлалын компаниуд тэнд завьтай байдаг л даа. Тэгэхээр одоо яг энэ хууль ороод ирэхээр тэр завь болгон дээрээ тусгай зөвшөөрөл авна гэсэн үг үү? Дээр нь одоо би яваад очдог. Нэг завь дээр гарах гэхээр нэг улсын байцаагч ирээд та даатгуулсан уу гээд яг одоо тэр нэг даатгалын компанийн нэр хэлээд тэнд даатгуулсан байх ёстой. Гээд ийм асуудал хэлээд суулгахгүй, гаргахгүй. Ийм юм болох уу? 

За хувь хүмүүс өөрсдөө бас завьтай байдаг. Тэр завиа гаргаад тавих гэхээр та энэ дээр тусгай зөвшөөрөлтэй байх байсан гээд. Нэг баахан аялал жуулчлал хийх гэсэн биш нэг баахан зөвшөөрөл авдаг. Нөгөө зөвшөөрлийг нь хөөцөлдөж байх хооронд амралтынх нь хугацаа нь дуусчихдаг. За нэг усан дээр гарах гэсэн биш баахан төлбөр төлдөг. За нэг даатгалын компанид очиж мэдээж ярих ёстой. Тэр компани нь төлбөртэй суугаад явдаг. Иймэрхүү зүйлүүд гарах уу, үгүй юу? Та нар яг яаж харж байгаа вэ? Одоо байгаагаасаа яг юу өөрчлөгдөх юм? 

Д.Тэрбишдагва: - За хэн хариулах вэ? Ж.Ганбаатар хариулах уу? 1 номерын микрофон Д.Ганбаатар. 

Д.Ганбаатар: - Зам, тээврийн хөгжлийн яамны Далай ашиглах, усан замын тээврийн хэлтсийн мэргэжилтэн Д.Ганбаатар байна. Ч.Хүрэлбаатар гишүүний асуултад хариулъя. 

Нэгдүгээрт нь, та зөв ойлгосон байна. Ер нь ачаа тээвэр бол ерөнхийдөө социализмын үеэс хойш зогссон. Одоо бол зөвхөн аялал жуулчлалын чиглэлээр үйл ажиллагаа явагдаж байгаа. Таны хэлдэгээр та нууран дээр очоод нэг завин дээр суух гэхээр өөдөөс тусгай зөвшөөрөл, янз бүрийн юм нэхнэ гэсэн тийм ойлголт байна. Энийг бид нар заагласан. Ялгасан. Ахуйн зорилгоор одоо хийлдэг завиар ч гэдэг юм уу ингээд явж байгаа тохиолдолд тусгай зөвшөөрөл янз бүрийн юм шаардахгүй. Тэр хүн бол амардагаараа амраад явна. 

Энэ хууль дээр бид нар хөдөлгүүрийн хүчин чадал, уртаар нь ангилаад 8 киловаттаас дээш хөдөлгүүртэй усан замын тээврийн хэрэгслийг улсын бүртгэлд бүртгэе. Тэр улсын бүртгэлд бүртгэгдсэн усан замын тээврийн хэрэгсэл буюу завь маань хүн тээвэрлэх тусгай зөвшөөрөл авна. Яагаад гэвэл арилжааны зорилгоор ашиглаж байгаа учраас, хүн тээвэрлэж мөнгө олох гэж байгаа учраас тэр хүн бол зөвшөөрөл авсан байх ёстой гэдэг ийм шаардлага тавигдаж байгаа. 

Д.Тэрбишдагва: - За баярлалаа. Даатгалаа.

Д.Ганбаатар: - Тийм. Даатгалын асуудал дээр. Тэгэхээр арилжааны зорилгоор усан замын тээврийн үйлчилгээ эрхэлж байгаа хүмүүс, иргэд, аж ахуйн нэгж, байгууллагууд тасалбар худалдаална. Тасалбар худалдаалахад даатгалын асуудал нь тасалбарын үнэд ороод явж байгаа. Даатгалын асуудал. Завь жолоодогч өөрөө хариуцлагын даатгалд даатгуулж байгаа. Тусгай зөвшөөрөл бол зөвхөн арилжааны зорилгоор бизнес эрхэлж мөнгө олох гэсэн хүмүүст л үйлчилнэ гэсэн ийм. 

Д.Тэрбишдагва: - Л.Болд гишүүн асуултаа асууя. 

Л.Болд: - Ер нь бол гарах ёстой хууль гэж харагдаж байгаа. Бид нар 2009 онд билүү Их Хурлын 7, 8 гишүүн Дорнодод Буйр нуур дээр Монголын усан цэргийн нээлтэд орж байна. Тэгээд тусламжаар 2 завь хилийн цэрэгт өгсөн. Тэгээд нэг тийм зогсоол, нээлт хийгээд. Тэгээд орой өөр бааз руу бид нар гарах гэсэн чинь салхи гараад. Тэгээд тэр жолооч нь болохоороо зүгээр Сэлэнгэд төрж өссөн усанд сэлдэг хүүхэд гээд л жолоочоор тавьсан юм билээ. Өнөөх нь тэр орчноо мэдэхгүй. 

Буриадын парламентын дарга явж байгаад. Тэр чинь бол жинхэнэ далайтай хүн юм чинь. За энэ завь одоо ингээд явах юм бол живэх магадлал 99 хувь гэж байгаа байхгүй юу. Тэгээд нөгөө залуу нь мэдэхгүй яваад байгаа байхгүй юу. Тэгэхэд чинь Батлан хамгаалахын сайд байсан намайг хэлж байгаа юм. Энэ хүмүүсийн амийг та хариуцах ёстой. Та одоо тушаал өг гээд. Тэгээд нөгөө цэргийн хүн учраас би тушаал өгөөд буцааж байгаа байхгүй юу. Тэгээд шөнөжингөө бид нар машинаар давхиж ирж байсан юм. 

Ер нь бол энэ тоглоом биш юм билээ. Энэ дээр бол үнэхээр тэр зөвшөөрөл. Энэ бол цаанаа хүний амь нас. Энэ тал дээр энэ хууль бол сайн ийм юмнуудаа тусгаж чадсан уу гэдгийг нэгд асуумаар байгаа юм. 

Хоёрт нь, нэг ийм зүйл байна. Би ингээд энд тэнд явж байгаад нэг тийм сүйрэл болсон нуурууд байгаа. Тэгээд асуудаг байхгүй юу. Бохирдсон. Аймшигтай болсон. Тэгээд энэ яасан гэхээр өөр далай, өөр улсын нуураас хуучин завь авчраад тэр нууранд явуулсан юм билээ. Тэгээд тэрнээс нь тийм ерөөсөө айхтар бактери, микробууд үрждэг. Тэрийг бол дийлэх ямар ч арга байдаггүй. Тэгээд бүхэл бүтэн цэнгэг ёстой хачин сайхан олон зуун жил байсан нуур тэгээд л аймшиг болоод л. Зүгээр ёстой маш аймшигтай тийм экологийн сүйрэл бий болдог юм билээ. 

Тэгэхээр энэ хуучин завийг бүр ингээд шинээр юм шиг будаад ирсэн ч тэр микроб нь арилдаггүй гэж байгаа байхгүй юу. Тэгэхээр энэ бол бас. Одоо Монгол бол өнөөдөртөө цэвэр байгаа. Цэмцгэр байгаа. Одоо ингээд аялал жуулчлал, тэгээд ингээд амьдрал сайжраад ирэхээр хүмүүс өөрсдөө завь. Тэгээд ер нь аялал жуулчлалын компани. Одоо энэ хуулиар ингээд тавиад туух нь байна л даа. 

Тэгэхээр энэ цаашдаа бол тэр талын юмыг их анхаарахгүй бол. Үнэхээр маш олон оронд тийм экологийн сүйрэл болсон жишээнүүд байдаг юм билээ. Энэ бол бид нар бол уснаас хол улсууд. Ер нь завин дээр ч бараг гарч үзээгүй. Тэгээд л тийм юм байдаг л гэж одоо алсаас мэдэхээс биш. Одоо бол үнэхээр Монгол Улсдаа бид нар ийм юм оруулж байгаа бол энэ хуулийг бол үнэхээр одоо маш чамбай, хяналттай, их зөв, экологи талаа хамгаалсан, Монголын энэ унаган, энэ дэлхийд хосгүй энэ байгалиа хамгаалсан ийм л хууль гаргахгүй бол болохгүй юм билээ шүү. Тэгээд энэ талын юм нь дээр тусгаж чадсан уу, үгүй юу. Бас мэргэжлийн хүмүүсээс нь асууя. 

Д.Тэрбишдагва: - Хэн хариулах вэ? Мэргэжлийн хүмүүс. Д.Ганбаатар хариулах уу? 1 номерын микрофон өгье. 

Д.Ганбаатар: - Л.Болд гишүүн та үнэхээр сайн мэдэж хэлж байна. Тэр бол, усан замын тээврийн хэрэгсэл усан дээр жолоодоод явна гэдэг бол тийм амархан асуудал, хялбар асуудал биш ээ. Тийм учраас бид нар ер нь 2006 он хүртэл Монголын усан замын тээвэр зогссон байсан шүү дээ. 2006 оноос хойш одоо ер нь АНУ-ын Хойд Дакота мужийн усан замын тээврийн хэрэгсэл, завьчид сургадаг сургалтын материалыг бид нар орчуулж жил бүхэн, 2006 оноос хойш одоо хүртэл жил бүхэн Хөвсгөл нуур дээр сургалт зохион байгуулдаг. Шалгалт авдаг. Тэр хүмүүст сургалт, дадлага, завь жолоодох мэргэжлийн үнэмлэх олгодог. Энэ тал дээр бид нар хяналт тавьж ажиллаж байгаа. 

Хоёрт нь, тэр оруулж ирж байгаа завины тухайд бол таны хэлдэг бол үнэн. Тэр бол ихэвчлэн энэ Хятад, энэ зүүн өмнөд далайн, Шар тэнгисээс нөгөө халуун дулаан устай газраас, давстай усанд явж байсан завь. Нөгөө замаг ургаж, янз бүрийн бактери, янз бүрийн ургамал, бактерийн юу бол завины ёроолд наалдаж орж ирдэг. Байгаль орчныг бохирдуулах ийм асуудал гарч ирдэг. Тэгэхдээ манай Монголын хувьд бол одоохондоо энэ асуудал гараагүй. Яагаад гэвэл Хөвсгөл нуур ихэвчлэн очиж байгаа учраас. Тэнд хүйтэн. Өвөл нь нөгөө тас хөлддөг болохоор тэр бактери нь устдаг болов уу гэж боддог. Тэгээд бид нар бас гаалийн байгууллагатай энэ асуудлыг. Гаалийн байгууллагад энэ асуудлыг тавьж байсан. 2008 онд…

Д.Тэрбишдагва: - Наад хуулиар чинь наадахыг нь хорьж байгаа юм уу? Үгүй юм уу? Хорих хэрэгтэй шүү дээ. Наадахыг чинь. Гадна талын бактери авчраад цэнгэг усанд үржүүлээд байж болохгүй шүү дээ. Тийм юм хорьж байгаа юм уу, үгүй юм уу гэдгээ хэл. Хорьж байгаа юм уу, хориогүй юм уу наадах чинь. Гаалийн байгууллага биш. Наад хуулиар чинь хорьчих ёстой юм биш үү. Бактери оруулж ирээд байна шүү дээ наадах чинь. 

Д.Ганбаатар: - Энэ бол хуулийн төсөл дээр тусаагүй. Тэгэхдээ энэ журмаар зохицуулагдаж болно. Гаалийн байгууллагад бид нар асуудал тавьж байсан. Усан замын тээврийн хэрэгслийг орж ирэхээс нь өмнө бидэнд мэдэгдээчээ. Тэгэхгүй бол хүмүүс яваад л аваад ороод ирдэг. Худалдаад аваад ороод ирдэг. 

Д.Тэрбишдагва: - Үгүй ээ. Чи одоо. Орж ирснийх нь дараа биш. Хуулиар наадахыг чинь орж ирэхгүй гээд хориглох юм бол хүн оруулж ирэхгүй. Өөрөө шатвал. Хууль зөрчиж байгаа хүн бол хохь нь шүү дээ. Тийм учраас бактери импортлох гээд байхад нь чи наадахыг чинь гааль мэднэ гээд байх юм. Наад хуулиар зохицуулж өгөөч. Их тодорхой юм яриад байна шүү дээ. Өөрөө бактери оруулж ирье гэж яриад байх юм. 

Д.Ганбаатар: - Энэ дээр нэг тайлбар хэлчих үү. Бид нар жил бүхэн хавар ингээд техник, экологийн үзлэг хийж байгаа юм. Бүх оруулж ирсэн завинд. Тэгэхдээ ихэвчлэн Хятадаас шинэ завиуд орж ирж байгаа. Одоо бол сүүлийн үед бүр нэг хуучин Оросын нэг, одоо юу гэдэг юм жижиг завинууд орж ирэхээ байсан шүү дээ. Одоо бол дандаа шинэ завиуд орж ирж байгаа. Үйлдвэрээс нь оруулж ирж байгаа. Тэгээд бид нар тэр дээр нь үзлэг хийгээд явах уу, үгүй юу гэдгийг нь бид нар зөвшөөрөл олгож байгаа. Бүртгэж авч байгаа. Үзлэг хийж байгаа. Нэг ёсондоо машинаар бол авто оношилгоо хийж байгаа. 3 жил тутам нэг оношилгоо хийдэг байсан бол одоо жил бүхэн оношилгоо хийхээр зохицуулсан. Хуулиараа. Усан замын улсын байцаагч хянана л даа. 

Д.Тэрбишдагва: - Би нэг ганцхан юм тодруулъя. Саяын Л.Болд сайдын асууж байгаа асуултад та нар их тодорхой, наад хууль дээрээ, ажлын хэсэг анхаараарай гэж нэгдүгээрт хэлмээр байна. 

Хоёрт нь, энэ хуулиар бид нөгөө Монгол Улсын далбаа мандуулна гэж. Төрийнхөө далбааг мандуулаад. Тэгээд тэндээс нэг төлбөр авдаг шүү дээ. Тэгээд хамгийн их асуудалтай. Монгол Улсын төрийн далбааг мандуулсан усан онгоцууд бараг дэлхийд онигоонд орохоор тийм асуудал гардаг шүү дээ. Тэгээд нөгөө далбаа мандуулж байгаа газраа зөв сонгоогүйгээсээ болоод, хариуцлагагүй газраас болоод манай Монголын нэр хүндийг, далбааг нь мандуулчихаад нэр хүндийг нь ингэж баллаад байдаг тийм жишээнүүд бий. Одоо энэ далбаа мандуулах асуудал дээр энэ хуулиар зохицуулж байна уу? Ер нь цаашдаа энийг. Ер нь цаашдаа яах юм? Хэрвээ энэ хуулиар зохицуулаагүй бол ер нь цаашдаа энэ далбаа. Төрийнхөө далбааг мандуулаад. Тэр дээр ямар хуулийн зохицуулалт байна. Одоо энэ далбаа мандуулж явж байгаа усан онгоцууд чинь энд тэнд пиратуудад баригдсан янз янзын л юмнууд гардаг шүү дээ. Тэр дээр тодорхой мэдээлэл байна уу? 

Энэ дээр хариулт байхгүй байна уу? Ер нь зүгээр. 2 номерын микрофон дээр. 

Д.Ганбат: - Д.Тэрбишдагва даргын асуултад хариулъя. Тэгэхээр өнөөдөр Хөлөг онгоцны бүртгэл нэртэй Монгол-Сингапурын хамтарсан компани 2003 онд байгуулагдаад өнөөдөр Сингапурт үйл ажиллагаа явуулж байгаа. Энд бид бүхэн энэ өөрийнхөө далбааг гаднын хөлөг онгоцыг бүртгээд далбаагаа ашиглуулж байгаа ийм үйл ажиллагаа явуулж байгаа. Тэгэхээр үүнтэй уялдуулаад ер нь бид нар далайн баялгийг хүртэх энэ далайд гарцгүй орныхоо хувьд тэр олон улсын конвенцид манайх нэгдсэн байж байгаа. Далайн тухай конвенци болон бусад холбогдох эрх зүйн актуудад, хэлэлцээрүүдэд. Тэгээд энэ хүрээнд бид нар одоо эхний ээлжинд Малайзын тээврийн яамтай яриад далай ашиглах, ялангуяа агнуурын чиглэлээр хамтарч ажиллах хүсэлтийг бид нар явуулсан байж байгаа. 12 сард явуулсан. Тэгээд энэ хүрээнд бид нар энэ далай ашиглах тухай хуулиар энэ зохицуулагдах юм болов уу гэж ингэж бид нар бодож байгаа. Тэгэх юм бол энэ далай ашиглах хөлөг онгоцны бүртгэл, энэ далбаагаа түрээслүүлэх энэ асуудлыг энэ хуулиар зохицуулна гэж бид нар ингэж харж байгаа. 

Саяын энэ, одоо энэ оруулж байгаа Усан замын тээврийн тухай энэ хуулиар бол зөвхөн дотоодын нуур, гол мөрнийг ашиглаж аялал жуулчлалын чиглэлээр ашиглах энэ хөлөг онгоцны асуудлыг зохицуулахаар энэ хуульд тусгасан байгаа юм. 

Д.Тэрбишдагва: - За баярлалаа. Гишүүд асуулт асууж дууслаа. Санал хэлэх. Үг хэлэх гишүүд байна уу? Алга байна. Би тэгэхдээ нэг хоёр зүйлийг хэлчихье. 

Нэгдүгээрт, сая Л.Болд сайд ч хэллээ. Гаднаас оруулж ирж байгаа хуучин онгоц, завиудыг их тодорхой нөхцөлийг нь зааж өгмөөр байна. Тэгээд нэг оруулж ирэх, импортоор оруулж ирэх зөвшөөрөл авахдаа тэр нөхөд мэддэг байхгүй бол та нарын ярьж байгаагаар ер нь тэгээд гадна дотнын давстай газар явж байсан, янз янзын замаг дээр явж байсан ийм онгоцыг авчирч манай цэвэр цэнгэг усыг бохирдуулж болохгүй шүү. Энийг хариуцлагатай хэлж байна. Ажлын хэсэг байгуулахдаа анхаарах юм байгаа биз. 

Хоёрт нь, энэ далай түрээслүүлэх, далай дээр одоо өөрийнхөө төрийн далбааг мандуулаад явж байгаа тэр улс оронтойгоо харьцаж байгаа газруудаа анхаараарай. Монгол төрийн далбаа, дэлхийн том далайнууд дээр явж байхад янз янзын сайтуудаар, дэлхий нийтээр тэр нь шившгээ тарьсан янз янзын юмнууд гаргаж болохгүй шүү. Энэ өөрөө маш хариуцлагатай ажил. 

Тэгээд яагаад ч юм одоо Малайз энэ тэр чинь бол яг далайн асуудлаар, тэр далай дээр тэдний тэр загас барьж байгааг би телевизээр үзэж байсан. Тийм ч одоо мундаг газрууд биш дээ. Дэлхий нийтэд их далайн тээврээрээ одоо алдартай том том газрууд байна шүү дээ. Герман, Япон, Солонгос. Өөр хаана ч байдаг юм. Иймэрхүү газруудтай ярьж болдоггүй юм уу. Энэ чинь Монгол Улсын нэр хүндийн асуудал шүү. Тийм учраас энэ дээр анхаарч ажиллаарай гэж хэлмээр байна. 

За баярлалаа. Ингээд санал хураалт явуулъя. Монгол Улсын Их Хурлын дэгийн тухай хуулийн 18.3-т заасны дагуу Усан замын тухай хуулийн шинэчилсэн найруулгын төслийн үзэл баримтлалыг Улсын Их Хурлын чуулганы нэгдсэн хуралдаанд оруулж хэлэлцүүлэх нь зүйтэй гэсэн томъёоллоор санал хураалт явуулъя. 

12 гишүүн оролцож, 91.7 хувийн саналаар санал дэмжигдлээ. 

Улсын Их Хурлын нэгдсэн хуралдаанд Байнгын хорооны санал, дүгнэлтийг хэн танилцуулах вэ? Танилцуулах хүн байна уу? Т.Аюурсайхан гишүүн танилцуулах уу? Т.Аюурсайхан гишүүн танилцуулчихъя. Т.Аюурсайхан гишүүн танилцууллаа. 

Ажлын хэсгийг Ж.Бат-Эрдэнэ гишүүнээр ахлуулсан ажлын хэсэг байгууллаа. Ажлын хэсэгт оролцох хүмүүс Ж.Бат-Эрдэнэ гишүүнд хэлээрэй. Байнгын хорооны гишүүддээ баяр хүргэх гэж байхад гараад явчих юм. Өчигдөр орой хамгийн сүүлийн хурлыг шөнийн 12 цаг хүртэл манай гишүүд идэвхтэй оролцсон. Өнөөдөр өглөө 09.00 цагаас ирж хуралдсан. Их том бүрэлдэхүүнээр манай гишүүд идэвхтэй оролцсон Байнгын хорооныхоо гишүүдэд баярлалаа. Хурлын ажиллагаа хаасныг мэдэгдье. 


Хуралдаан 1 цаг 10 минут үргэлжилж, 10 цаг 42 минутад өндөрлөв.

Дууны бичлэгээс буулгасан:

ПРОТОКОЛЫН АЛБАНЫ 

ШИНЖЭЭЧ

